
内容概要

本书内容包括：老学庵笔记、避暑漫抄、放翁家训、入蜀记、家世旧闻、斋居纪事、淳熙玉堂杂记、
乾道庚寅奏事录、二老堂杂誌。

章节摘录

　　政和中大摊，下桂府进面具。比进到，称一副，初讶其少，乃是以八百枚为一副。老少妍陋，无
一相似者，乃大惊。至今桂府作此者皆致富，天下及外夷皆不能及。　　京师承平时，宗室戚里岁时
入禁中。妇女上犊车，皆用二小鬟持香球在旁，而袖中又自持两小香球，车驰过香烟如云，数里不绝
，尘土皆香。　　明州江瑶柱有二种，大者江瑶，小者沙瑶。然沙瑶可种，逾年则成江瑶矣。海桧亦
有二种，海桧夭矫坚瘦皆天成，又有刻削蟠屈而成者，名土音桧。海桧绝难致，凡人家所有，大抵土
桧也。　　晁之道为明州船场，日日平旦具衣冠焚香占一卦。一日有士人访之，坐间小雨，之道语之
曰：「某今日占卦，有折足之象，然非某也，客至当之。必验无疑，君宜戒之！」士人辞去，至港口
践滑而仆，胫几折，疗治累月乃愈。　　国初，士大夫戏作语云：「眼前何日赤，腰下几时黄？」谓
朱衣吏及金带也。宣和间，亲王、公主及他近属戚里入宫，辄得金带板子。得者旋填姓名卖之，价五
百千，虽卒伍、屠酤，自一命以上皆可得。方腊破钱唐时，朔日，太守客次有服金带者数十人，皆朱
劻家奴也。时谚曰：「金腰带，银腰带，赵家世界朱家坏。」　　仁宗赐宗室名，太祖下曰「世」，
太宗下曰「仲」，秦王下曰「叔」，皆兄弟行，「世」即长也。其后「世」字之曾孙又曰「伯」，则
失之。　　淳熙己酉十月二十八日，车驾幸候潮门外大校场大阅。是日，上早膳毕出郊，从驾臣僚及
应奉官并戎服，撅带子，着靴。大阅毕，丞相、亲王以下赐茶。是日，驾出丽正门，入和宁门，沿路
官司免起居。　　建炎中，平江造战船，略计其费，四百料八艘战船，长八丈，为钱一千一百五十九
贯。四艟海鹤船，长四丈五尺，为钱三百二十九贯。　　剂公素轻沈文通，以为寡学，故赠之诗曰：
「修然一榻枕书卧，直到日斜骑马归。」及作文通墓志，遂云「公虽不常读书」。或规之曰：「渠乃
状元，此语得无过乎？」乃改「读书」作「视书」。又尝见郑毅夫《梦仙》诗曰：「授我碧简书，奇
篆蟠丹砂。读之不可识，翻身浚紫霞。」大笑曰：「此人不识字，不勘自承。」毅夫曰：「不然盂口
乃用太白诗语也。」公又笑曰：「自首减等。」　　秘阁有端砚，上有绍兴御书一「顽」字。唐有准
勅恶诗，今又有准勅顽砚耶。　　潘子贱题蔡奴传神云：「嘉佑中，风尘中人亦如此。呜呼，盛哉！
」然蔡实元丰间人也。仇氏初在民间，生子为浮屠曰了元，所谓佛印禅师也。已而，为广陵人国子博
士李问妾，生定。出嫁郜氏，生蔡奴，故京师人谓蔡奴为郜六。　　⋯⋯

精彩短评

1、我的心好痛，这黑暗的日子~~快点刷快点刷，本宫最爱的不是这些！

